
 

ኤርትራ ልዕላውነታ ብተብዓት ድኣምበር ብከድዓት ኣይከብርን’ዩ።                                    
ቀደም ኣይነበረን ሕጂ’ውን ሕጂ’ውን፡የለን። ንዝመጽእ’ውን ኣይክህሉን እዩ። 

 

      ኣእሙሩኡ ዝበልሔ ብተሞኩሮ ዝበሰለ ህዝቢ ሃገሩ ኣሕሊፉ ንምሃብ ምስ ጸላእቱ 
ኣይጽጋዕን እዩ።  ምእንቲ ከብዱ ኣይሽየጥን።  ኣብ ተሞኩሮ ህዝቢ ኤርትራ እንተመጻእና፡  
እንግሊዝ ንጣልያን ሲዒሩ ኤርትራ ምስ ሓዘ ንኤርትራን ህዝባን ከም ስጋ ጉዚ ኣብ ክልተ 
መቒሉ ከበሳዊ ምስ ኢትዮጵያ ምዕራባዊ ቆላ ምስ ሱዳን ክኸፋፍላ ከም ዝመደበ ኣብ ታሪኽ 
ሰፊሩ ኣሎ።  እንተኾነ ግን እቶም ትሑት ዕድል ትምህርቲ ግን ከኣ ኣዝዩ በሊሕ ኣእሙሮ 
ዝነበሮም ኣቦታትና፡ ንፍቕሪ ሃገር ልዕሊ ኩሉ ኣስፊሮም ሃይማኖትን ዓሌትን ቦታን ብዘየገድስ 
ኣሕዋት ደቂ ሓንቲ ኤርትራ ዝኾኑ፡ ንትልምታት እንግሊዝ ተቛዊሞሞ።  ብግልጺ ብዘይ 
ብረት ብዘይ ፍርሂ ንሕና ኣሕዋት ደቂ ሓንቲ ማህጸን፡ ካብ ማህጸን ኤርትራ ኣደና ዝወጻእና 
ኣይንፈላለን፡ ክፈላልየና ዝመጸ ረቢ/ኣምላኽ ሒዝና ንምክቶ ኢሎም ኣብ ቃሎም ጸኒዖም ነቲ 
ብሓይሉ ዝምካሕ መንግስቲ እንግሊዝ ዘሰንብድ መልሲ ሃብዎ። ምእንቲ ሃገርናን ህዝብናን 
ክንስየፍ ድሉዋት ኢና ኢሎም ኣብ መርገጾም ደው ኢሎም ንስለ ፍትሒ ተሟጎቱ። 

     እዞም ኣቦታት ተፎጥራዊ ዴሳዊ ኣተሓሳስባ ዝነበሮም ንሓይሊ ሃጸያውያንን 
መስፍናውያንን ብስነ ሞጎት እናገጠሙ ክሳብ ባይቶ ሕቡራት መንግስታት ብምኻድ 
ዝመደሩን ዝተማሟጎት እዮም።  ሃገር ከይትጠፍእ፡ ከይትሽየጥ፡ ህዝቢ ኤርትራ መንነቱ 
ከይሃስስ፡ መሬቱ ከይባድም፡ ወለዱኡ ከይበላሾ፡ ባህሉን ቛንቁኡን ከይበርስ፡ ሃይማኖቱ 
ከይድብዝዝ ብጾሎትን ብብልሕን ተሞኩሮን ንጸላእቶም ደቂሶም ከይሓድሩ ዝገሩ  ሳላ ንሶም 
ዘውረሱና ድሕሪኦም ቃልሲ ቀጺሉ ዓወት ኤርትራ ተረጋጊጹ።  

    ኣብዚ ሓደ ሕቶ ክለዓል ይከኣል፡ እዚ ሕጂ ተበጽሒ ዘሎ ደረጃ ትምህርትን ምዕባለ 
ተክኖሎጅን ምስቲ በሊሕ ኣተሓሳስብኦምን ጽንዓቶም ኣብቲ እዋኖም ኔሩ እንተዝኸውን፡ 
ሃገርና ኤርትራ ኣብ ከመይ ዝበለ ደረጃ ምዕባለ በጺሓ ምሃለወት? መልሱ ንኹሉ ብሩህ’ዩ 
መስለኒ።  እዘን ሎሚ ብሃብቲ ተሸንዲሔን ውቅያኖስ ሰጊረን መራሕቲ ሃገራት ዝቅንጽላን፡ 
ህዝቢ ዘፋልሳን ዘጽንታን፡ ዓድታት ዘብርሳን ሰባት መሳርሒ ዝኾኑወን ዝዓስባ ዝለዋ ብደረጃ 
ሃብቲ ማዕሪኤን ወይ ልዕሊኤን ምተሰራዕና።  ብሰብኣዊ መሰላትን ፍትሕን ከኣ መማህራነን 
ምኾና። ትምክሕቲ ዘይኮነስ እቲ ውርሻ ኮምኡ ስለ ዝኾነ እዩ።                                                                          
ንሳተን ግን ዓለም ካብ ትፍጠር ግህሰት ወድሰብን (መሸጣ ባረዩ) ድኻታት ሃገራትን ኣህዛብን 
ሙድቋስን ባህለን እዩ።  ኣብዚ ምዕቡል  ዘሎናዮ ዘመን’ውን መልክዑ ዝቐየረ ምሽማት ባረዩ 
ኣይገደፍኦን።  

     እሞ ኣቦታትና ተቓሊሶም፡ ሰውራ መጺኡ። ከንደይ ጎንጽን ቃልስን ተኻይዱ ሃገር 
ዝኸፈለት ከፊላ ነጻ ኮይና። ህዝቢ ብርሃን ናጽነት ርእዩ። ኣየር ሓርነት ኣተንፊሱ።  ሃገር ኣብ  
ጎደና ህንጸት ተምርሓሉ ኣብ ዘላ እዋን፣ ብመንጽር ዝተሓልፈ ቃልሲ፡ እዛ ሃገር ምሁራት 



ዑሱባት መንእሰያት ዘታልሉን ዝሸጡን፣ ሃገር ኣብ ዳግመ መግዛእቲ ክትቁረን ዝጽልዩን 
ዝቃልሱን፡ ወገንን ሃይማኖትን ከም ቀዳማይ መሳርሒ ዝጥቀሙ፣ ንሶም ኣብ ማሙቕ 
ተቐሚጦም ንጉሩሃትን ሃሱሳትን ቅድመ ግንባር ዝገብሩ፡ ክብረቶም ጉሒፎም ኣብ ብርኺ 
ወያነ ዝሳለሙ ክርከቡዋ ምተገብኤ’ዶ?  

    እቶም ትማሊ ንወያነ ሓንጊርና ኣዲስ ኣበባ ኣእትናያ።  ኣብ መንበረ መንግስቲ ኮፍ ክም 
ትብል ገርናያ ዝብሉ ዝነበሩ (ሓቆም እዮም ወያነ ድኣ በይናይ ክእለታን ዓቕማን ምበጽሔት) 
ሎሚ ተመሊሶም ንጃንዳ ልቓሕኪ ክፈሊ ኢሎም እልምኑዋን ሳእና ይልሕሱን ኣለዉ።  ሃየ 
ከምታ ሓንጊርና ኣብ ዝብጻሕ ዘብጻሕናኪ ንመንግስቲ ህግደፍ (ሻዕብያ) ኣልጊስኪ ኣብ 
ስልጣን ኣደይብና ይብሉዋ ኣለዉ።  ከልብስ ተመሊሱ ትፍኡ የልምጽ ዝበሃል ከምዚ’ዩ።  
እቶም ወያነ ዓቕሚ ከምዘይብላ ዝፈልጡ ግን ጫማኣ ዝልሕሱ ካብኣ ተሓቢኦም ንመንግስቲ 
ኣመሪካ ጥራሕ መንግስቲ ኤርትራ ኣጥፊእኩም ኣብ ስልጣን ኣቐሙጡና እንበር፡ ኤርትራ 
ከም ድላይኩም ክትዕንድሩላ ኢኹም። ንሱ እንተዘይኮነ ከኣ ከምታ ናይ ቀደምና ምስ 
ኢትዮጵያ ኣንድነት ክንገብር ሓጉዙና እናተባህለ ንብዓት ሓርገጽ’ዩ ዝንባዕ ዘሎ።   

     ሽመት ዝሰኣነስ ብሃሱሳት እንተተወደሰ ይመስሎ ዝነገሰ። ዘገርም እዩ።   እዞም ብዕድመ 
ዓበይቲ፡ ብትምህርቲ ጽጉባት፡ ቓሎም ዘይእርኑባት፡ ብፍጥረቶም ሱሱዓት፡ ንዝኣምኑሉ 
መትከል ፈርሓት፡ ብድሕሪ መጋረጃ ሕቡኣት፡ ንደቂ መሳኪን ኣደናጊሮም ካብ ሃገር ከም 
ዝስደዱ ዝገብሩ ዘለዉ ሕሱራት፡ ዓሻ መንእሰይ የለን። ንግዚኡ ዝደናገር ኣሎ። መንእሰይ 
ዓሹዩ ዝነብር’ዩ ዝመስሎም።  ወዮ ድኣ ነቲ ኣደናጊሮም ካብ ዓዱ ከም ዝስደድ ዝገብሩዎ 
ዘለዉ መንእሰይ ቁጽሩን ሃለዋቱን ስለ ዘይግደሱን ዘፈልጡን እምበር፡ ከምቲ ሕልሞም 
ዝሓልምን ከምቲ ሓሳቦም ዝሓስብን ንጥፍኣት ዘምርሕ መንእሰይ ዳርጋ የለን ኣዝ ውሑድ’ዩ።  
ካብቲ ውሑድ ሆሆ ዝብልውን ዝበዝሔ መቦቆል ኤርትራዊ ዘይብሉ ኣብ ትሕቲ 
ኤርትራውነት ስም ተሓቢኡ ተልእኮ ወያነ ዘተግብር እዩ።  እዚኦም እዮም ነዞም ናይ 
ጥፍኣትን ክድዓትን መማህራን ዘንጨብጭቡሎም።  እቲ ጽሩይ ኤርትራዊ ኣብ ዝኸደ ከይዱ 
ዋላ ውሽጣዊ ዕግበት ኣይሃልዎ ንኹሉ ነገር ብሕግን ስነ ስርዓትን ከም ዝበጽሖ ስለ ዝኣምን 
ንግዜ ይጽበ። መንግስቲ ኤይርትራ ተገምጢሉ ብመንግስቲ ወያነ ወይ ካልእ መንግስቲ ሃገሩ 
ክትድፈር ዝደሊ ኤርትራዊ የለን።  ንኹሉ ግዜ ከብርሆ ስለ ዝኾነ ትዕግስቲ። 

 

ነባሪ ዝክሪ ንሰማእታትና።                                                                                                              
ዓወት ንሓፋሽ 

 


